
Foṯifar, elǝŋ gǝ Yusif gëɽǝma isijǝn 
ŋenŋa ŋǝpiano.  Iliga Yusif gǝfo 
isijǝn, gënŋu gafo gaɽo eđa gǝŋǝra 
kañ gǝnna na gǝɽo đamǝđaṯa.  
Maje igi gǝliđia ŋǝmëɽria gafo 
gëbwa Yusifga na nǝŋǝmiđi 
gǝrmoṯwa ŋǝmëɽria 
ŋǝleđa isijǝn, na eɽa 
gasijǝn nǝŋǝɽeṯe alo 
yeŋǝra leđa 
nano pređ.



Maje igi gǝbǝṯia elǝŋ acǝba na 
igi gǝmiṯia ŋawa lafo lafo isijǝn.  
Na lomanǝŋ Yusif nǝŋǝleɽǝđe ṯa,  
“Ñagëcia nano eđa?”  Lënŋulu loɽǝđaṯelo 
ldǝmuɽǝbiṯi eŋen ṯa,  “Eđa gero gǝnǝŋ 

gǝɽǝwađaṯo 

ṯa gandarrǝŋëcia ŋen 
ŋǝnwili enañ ñagǝndrǝlo.”



Yusif nǝŋaṯa, “Rǝmwa 
raɽǝwađaṯo.  Aŋëciñǝr 
nwili enalo.”



Yusif nǝŋǝlwëɽǝṯi maje gǝṯia elǝŋ ŋawa ṯa, “Ŋen ŋwili 
gǝlaɽǝŋa ŋanṯa, eñoman ñǝɽijin Elǝŋ Fero giđi aŋëŋǝnṯi 
na aŋoɽǝbace iŋǝmëɽria ŋǝlaɽǝŋa.  Orn iđu ŋañulǝŋǝđëini 
na ŋañiɽǝđǝṯi Fero ṯa aŋǝñëbǝri.”  Wili igi gǝmaje 

gǝbǝđia acǝba gafo 
ganaiđia ŋen ŋǝcia.  
Yusif gaṯa, “Agiđi 
ŋaye eñoman 
ñǝɽijin.”  Wili 
igi gǝɽǝm giđi 

nǝŋǝfeṯe 
đeṯǝm.



Orn maje igi gǝṯia Fero ŋawa giđu 
nǝŋëjǝbëini an Yusif na liga ldela lomanǝŋ 
Fero nǝŋǝtođe iŋuriđ goɽǝđaṯelo, nǝŋaṯa,  

“Egandro wili.”  Na maje nǝŋerṯe 
gǝnǝŋ eleđa ǝllëɽǝŋu 

ildi lǝlǝŋeṯo ŋenǝsi 
gǝɽǝwađaṯo

ṯa gabaŋëiđia
ŋen ŋǝlëɽǝŋu.  Orn

maje igi gǝṯia elǝŋ ŋawa
nǝŋǝlǝŋǝđëini an Yusif 
isijǝn.  Na nǝŋǝlwëɽǝṯi

Fero eŋen ŋǝlëɽǝŋu. 



Na taltal Fero nǝŋǝđwaiđe ṯa Yusif aŋǝmǝnia.  
Yusif nǝŋëiṯi Feroŋ ṯa, “Wili gǝlaɽǝŋa gaɽo ole 

geṯo Rǝmwa nano.  Nṯǝlia đenǝgǝɽǝjan nǝđǝbeṯa 
niđi aneṯa irnuŋ Masr, orn nṯǝlia đenǝgǝɽǝjan 

nǝŋorwaṯa ŋǝcia niđi anela orba nḏurṯu.” 



Yusif nǝŋǝlwëɽǝṯi Fero ŋen 
ŋǝmamǝđaṯa nǝŋǝmëiṯi ṯa, “Ṯoɽaṯo 
ŋen ŋopia ṯa ŋararrëiđi ŋwana inṯǝlia 
ini nǝđǝbeṯa, walla leđa ǝllaɽǝŋa aliđi 
alaye ŋorwaṯa iliga ildi 
lǝđǝcoña.”  Fero 
nǝŋǝlwaɽe pǝlelo 
nǝŋaṯa, “Rǝmwa 
ñagafǝldǝga. Agiđi 
ŋëndi ŋǝmëɽria 
ŋaɽǝnda alo Masr, 
ŋaɽeṯe eđa 
gǝñǝɽeđeṯa.”



Nṯǝlia nǝđǝbeṯa niđi nela.  Orn nṯǝlia nǝđǝcoña niđi nela.  
Ŋwana nǝŋǝmǝndađe alo pređ illi Masr alo isi ŋwana ŋǝfo 
ŋǝrarrëiđǝniau ŋwaña kañ garno ŋen ŋǝđǝlǝŋeṯa ŋenǝsi đǝ 
Yusif.  Nwaldaŋ tu irnuŋ gǝ Yusif, ŋorwaṯa ŋafo ŋëndu leđa 

leɽa gǝ Yagob.  



Irnuŋ ɽetǝɽeto galo pređa leđa lerldeṯo irnuŋ Masr ṯa alirldiđi 
ŋwana.  Yagob nǝŋǝlwëɽǝṯi lǝđia ǝllëɽǝŋu ṯa, “Ŋen ŋaŋǝra 
ṯa ñaɽe nǝŋ com alo Masr, walla lǝgiđr alayǝr 

ŋorwaṯa.”  Iliga lǝđia 
Yagob lǝrmaṯo alo 
Masr na ṯalǝṯoɽaṯo 
ŋen ṯa aliliđi 
ŋwana. 



Lǝđia lǝ Yagob lduđǝñiṯi maje alo igi gǝfo 
eŋǝlǝŋ alo Masr.  Lënŋulu lero lǝlǝŋeṯa Yusif, 
orba egen.  Orn Yusif gënŋu nǝŋǝllǝŋeṯe.  
Yusif nǝŋǝlaldǝŋǝđëini eŋen ŋwili gǝlëɽǝŋu 
gǝbǝteŋǝɽan.  Rǝmwa riđǝma gǝfo lorba 
eđǝpe ǝllëɽǝŋu.



Yusif gafo galǝŋeṯo ŋenǝsi kañ.  
Gënŋu gaɽwëtiṯu lorba ŋenŋa 
ŋonḏǝṯo kañ na nǝŋǝrmođwaṯe 
Simawon orba gǝlëɽǝŋu 

alo Masr.  



Na nǝŋëiṯi lorba ṯa, “Arrǝpǝr ŋwana ñoɽǝbaṯe 
irnuŋ egalo, na ndǝ ñagiđi ñagoɽǝbǝđo ñamama 
orba egalo gǝta.  Orn yiđi elǝŋeṯe ṯa ñagero 
ñagǝɽia lamda.”  Lorba ldaṯa ṯa 
Rǝmwa randakǝmiacar eŋen iŋi 

lǝgiliđǝriya Yusif 
garno ebaya 

iliga 
ildi lǝbǝɽo. 



Yagob na lǝđia ǝllëɽǝŋu ŋen ŋëɽriđia eŋǝɽwa.  “Ŋenŋanṯa 
algǝrus yukuɽǝbinṯǝlo inërrua nǝŋwana.  Na elǝŋ gafo 
gëiṯǝlo ṯa aliđi alǝmame Benyamino ndǝ liđi 
loɽǝbǝđo.”  Na Yagob gaber giđi aŋgiṯi 
Benyamin aŋǝɽe.  Orn iliga ŋwana 
ŋǝmǝndađo.  Lǝđia lǝ Yagob liđu ldǝtođe 

ldeṯe alo Masr.  Na 
ldǝɽe Benyaminala.



Iliga Yusif gǝnwano Benyamino nǝŋǝlwëɽǝṯi leđa ildi lǝmiṯia 
ŋǝmëɽria ṯa lǝbǝđia đǝsa đoɽra kañ.  Na lorba ǝllëɽǝŋu 
ldundǝđëini nḏǝsa.  Yusif nǝŋǝleɽǝđe ṯa, “Eṯalo egalo gëtu 
gǝŋǝra na gǝmǝṯo?”  Aŋgace ṯa Yusif gafo gasëđëinia ŋenǝsi 
fǝṯau gǝɽǝwađaṯia ṯa aŋǝmama leđa pređ legeɽa egen alǝfeṯe 
ldǝɽo.



Na com Yusif gafo gonaṯa gǝlǝŋeṯa ṯa gaɽe lorba ǝllëɽǝŋu 
lirǝwano đeṯǝm eŋen ŋǝcia eŋen ŋǝpǝnde 
ram.  Iliga đǝsa đǝŋgaṯo, gënŋu giđi 
nǝŋaṯa lorba liđu ŋǝɽoma.  Yusif 
nǝŋaṯa, “Ŋenŋanṯa endakǝme, 
igiđi yëndi Benyamino 
emarmođwaṯe ëli gǝɽo ebai.”  
Yauđa nǝŋǝmekeɽǝđe 

ŋǝbayaŋa kañ nǝŋǝmëiṯi ṯa,  
“Ya elǝŋ gǝlëɽǝñi, mo etam 
gǝlëɽǝñi igënǝñi aŋǝrraṯe alo 
yilëɽǝŋu.”  Yusif gafo galǝŋeṯo 
ṯa fǝ Yauđa igi gǝfo gerṯo ŋen 
ṯa alǝmiliđi, gënŋu điñiđi 
gamǝlađo đeṯǝm.



Yusif nǝŋerṯe gǝɽǝwađaṯa ṯa gabëndia 
đubwa đǝlëɽǝŋu lorba nano liga lwalano, 

nǝṯia gënŋu nǝŋǝđwaṯe leđa lǝɽo 
Masriyin ndëwur.  Orn

Yusif nǝŋëndi ŋwal
ṯaŋaro.  Na nǝŋëiṯi
lorba ṯa, “Igënǝñi

fǝñi Yusif oralo
egalo, igi

ñagiliđǝma alo

Masr.”  Lorba 
ǝllëɽǝŋu ldaborṯelo
na ldǝđǝñiṯalo, na
ldajǝbeṯe lǝlwaɽa
olia gǝnǝŋ. 



Yusif nǝŋǝbǝɽe lorbano ǝllëɽǝŋu nǝŋǝlëiṯi 
ṯa, “Rǝmwa riđǝñe egǝɽo elǝŋ alo 

Masr ŋenŋanṯa 
eɽǝwađaṯe yamǝđaṯe 
đǝmǝṯia eđalo eŋorwaṯa iŋi.  
Mbur, ñaɽe ñamama bapa 
gǝlëɽǝñi.  Ŋenŋanṯa yela 
endǝnwanaṯe ëli.”



Yagob na Yusif liđu 
ldǝrraiđe ldǝɽo đǝge alo 
Masr na leđa pređ legeɽa 
ldǝfeṯe eŋen ŋǝŋǝra 
iđëuṯaralo na eđǝbeṯa.



Rǝmwa Rame Yusif igi Gǝɽo Ebai

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 39-45

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

